
GOUVÈNÈ CUOMO ANONSE PWOCHEN FAZ PLAN POU MODÈNIZE AK RENOVE AYEWOPÓ LAGUARDIA, 

JFK, REPUBLIC AK STEWART 

 

Pwosesis la te kòmanse redevlope ayewopò LaGuardia, JFK ak Republic 

 

Yo te egalman pibliye liy direktiv pou plan aktivite biznis pou ayewopò Stewart 

 

Gouvènè Andrew M. Cuomo jodia te anonse pwochen faz plan konpreyansif eta pou modènize ak 

renove ayewopò entènasyonal LaGuardia, John F. Kennedy International, Republic ak Stewart. 

Aplikasyon yo kounye a disponib pou plan pou konplètman redesine ayewopò LaGuardia ak JFK, ak yon 

demann pou enfòmasyon te pibliye pou idantifye yon nouvo operatè pou ayewopò Repiblik. Anplis, Eta 

ap elaji kapasite transpò nan Stewart International nan fason pou etabli ayewopò a kòm yon sant kago 

rejyonal.  

 

“Enfrastrikti modèn ak aksesib se kle pou grandi ekonomi eta nou an, e avèk plan sa a nap pote ayewopò 

demode New York yo nan 21yèm syèk,” Gouvènè Cuomo te deklare. “Ayewopò nou yo responsab pou 

plizyè dizèn milya dola nan aktivite ekonomik e li pote plizyè milyon vizitè nan Eta New York chak ane. Lè 

nou re-imajine yo apati baz la, nap fè yon envestisman ki pral ranfòse eta nou an pou plizyè ane nan 

lavni.” 

 

LaGuardia ak John F. Kennedy International  

 

Port Authority New York ak New Jersey pral òganize konpetisyon konsepsyon entènasyonal pou jenere 

yon vizyon sou fason pou transfòme ak modènize ayewopò New York pou 21yèm syèk la. Konpetisyon sa 

yo envite ekspè nan avyasyon, achitèk, desinatè, planifikatè ansanm avèk lòt pou soumèt plan prensipal 

vizyonè pou ayewopò entènasyonal LaGuardia ak/oswa John F. Kennedy, ayewopò modèn. Plan 

prensipal la dwe konplè ak solid, konplètman re-envizyone eksperyans pasaje a odela 2050 enkli fason 

pasaje ak bagaj yo antre ak soti nan ayewopò yo, pandan lap bay enstalasyon klas mondyal sèvis kliyan 

ak konfò. Gouvènè a te chwazi yon gwoup konsiltatif, ki pral fè rekòmandasyon a Konsèy Komisyonè 

Port Authority konsènan soumisyon Plan Prensipal la. Wap jwenn plis enfòmasyon sou konpetisyon sa 

yo disponib la. 

 

Konpetisyon konsepsyon Plan prensipal toulède LaGuardia ak JFK pral kòmanse nan dat 2 desanm, avèk 

delè pou soumisyon final yo nan dat 30 janvye 2015. Port Authority mande ke kandida yo bay yon lèt 

entansyon pou anrejistre kòm yon kandida nan delè 15 desanm 2014. Soumisyon plan inisyal la gen 

ladan imaj ayewopò a jan yo pwopoze pou l modenize, delè a se nan dat 31 desanm 2014. Si yon 

kandida pa bay yon plan soumisyon inisyal nan delè 31 desanm, yo pa pral konsidere pwopozisyon yo.  

 

Apre dat final soumisyon an ki se 30 janvye, yo pral idantifye twa finalis pou fè prezantasyon piblik ak 

konpetisyon pou pri konsepsyon nan konpetisyon Plan prensipal la. Twa plan ke yo chwazi yo pral 

prezante soumisyon final yo a Gouvènè a ansanm avèk Port Autority apre yo te fin anonse finalis yo. 

Chak nan finalis yo pral resevwa jiska $500,000 pou plis devlope plan yo pou konsiderasyon final. 

 

Avèk 112.5 milyon pasaje nan ane 2013, sistèm ayewopò Port Authority se pi gwo nan peyi Etazini. LGA 

ak JFK konte pou 27 milyon ak 50.4 milyon pasaje, respektivman. Ayewopò sa yo egalman se motè 

ekonomik enpòtan, yo anplwaye preske 50,000 moun epi jenere $53 milya dola nan aktivite ekonomik 

chak ane.  

 

Republic Airport 

 

Depatman Transpòtasyon Eta New York te pibliye yon demann pou enfòmasyon (RFI) an konjonksyon 

avèk devlopman Empire State pou idantifye pati yo ki enterese nan sèvi kòm yon nouvo operatè pou 

ayewopò Repiblik. Ayewopò a aktyèlman gen preske 100 karo tè espas ki disponib, sa ki enkli anga, 

biwo, restoran ak tè ki vid. Nan fason pou pwodui devlopman ekonomik nan plis pase 50 karo tè Eta 

ozanviwon ayewopò a, Gouvènè a te pwopoze tou pou kreye yon zòn lib STARTUP NY nan ayewopò 

Repiblic, avèk objektif pou devlope sou siksè ekonomik ayewopò a ki sipòte plis pase 1,300 travay nan 

Long Island jodia. 

 

Plis enfòmasyon disponib la.  

 

Ayewopò Stewart International 

 

Jan Gouvènè Cuomo te mande l, Port Authority pral pwodui yon plan an konjonksyon avèk devlopman 

Empire State pou konsevwa yon sant distribisyon kago rejyonal pou l etabli nan ayewopò Stewart nan 

delvope kapasite kago aktyèl li. Pou ogmante ak pwomote distribisyon elaji, Eta pral pwopoze pou kreye 

yon zòn san taks START-UP NY nan ayewopò Stewart kap pèmèt konpayi yo deplase biwo manifakti yo 

nan yonsèl, gwo sant distribisyon ki konekte. 

 

Plan sa a pral egzije yon revizyon tè eta ki pa itilize alafwa nan ak adjasan nan ayewopò a, nan fason pou 

maksimize envestisman prive nan vwazinaj la. Revizyon sa a pral pran an konsiderasyon disponibilite ak 

kondisyon nan sèvis piblik ak enfrastrikti, kondisyon anivownmantal ki egziste deja, aksè transpòtasyon 

ak restriksyon itilizasyon tè.  

Ayewopò Entènasyonal Stewart aktyèlman kontribye apeprè $450 milyon dola nan aktivite ekonomik 

nan rejyon l, jenere apeprè 3,300 djòb ak plis pase $160 milyon nan salè anyèl ak salè yo. Plis 

enfòmasyon disponib la.  

